
PRACHIT KALLACHO TISRO AITAR     YEAR A 

INTRO: Aicho Sevadhorm amkam xikvonn dita ki Jezu zaun asa mhonn Jivea Zhorichem 
Udok. Adlea korarant zoxem tanen vollvolltolea aplea porjek Devan Moizesa vorvim 
Khoddpantlean Udok haddlem, tech porim Jezu Samariechea baile vorvim amkam Jivea 
Zhorichem Udok, mhollear Devachi Kurpa, axirvad ani Atmik boreponn. Tor hea sonvsarant 
choltanam, atmik vatten amchem jivit Devak manta toslem zaunk, Devacho adar magumyam. 

PROVOCHONAK SUCHNA: A) Jezu Jivit (Udka rupar) bhasaita – Samariechea bailen 
Jezu lagim sonvad kelo ani hea sonvadachea sondarbim, “mhaka ghov nam” mhonn vollkun 
gheun apli patki jinni manun ghetli ani tea jinniek patt keli. Ani Jezuk poilo provadi ani 
uprant Soddvondar mhonn tinnem manun ghetlem. Zo konn Jezuk apnnaita, to Jivit zoddta.   

B) Uprant ti bail dhanvun nogrant geli ani Jezuk tinnem porgott kelo. Aplem adlem khottem 
jivit morun gelem ani ti novea jivitak zolmoli. Oxea toren, Jezu amchea jivitantlea vaittacho 
bhosm korta.  

C) Ghoddie tichea ganvcho lok hea adim tika patkinn vo vaitt ostori mhonn vollkhotalo. Punn 
atam toch lok tichea utramcher visvas dovortat ani Jezuk mellunk ieta ani aplea dolleamnim 
dekhun ani kananim Jezuchem Utor aikun taka ieucho aslo to Soddvondar mhonn Ollkhotat 
ani porgott kortat.  

BHAVARTEACHEM MAGNNEM: 

CEL: Jezu amkam kurpechi Zhor diunk sodta. Tor atam amcheo thoddeo gorzo taka 
ubharumyam: 

Zobab: Somia Jezu, aik amkam. 

1. Amchea Pap Saiba, Bismam, Padrim ani sogllea otmik fuddaream pasot, Jezu dita tem 
Kurpechem Udok tannim aplea porjek vanttunk xevoun tankam Devachem Utor ani 
tache sonvskar. R/- 

2. Amchea sorkari fuddeareamnim, kosloch bhed-bhav korinastanam, dor eka 
monxamchi otmik goroz vollkhun, dor ekachea dhormik bhavartant vadddonk koslich 
adkoll ghalinam zaunk, magumyam. R/- 

3. China vo ier desamnim sogllea piddent koxttovtoleank veginch novea rogantli 
pekovnni mellunk ani upai mellon, sogllem bhem nopoit zaunk magumyam. R/- 

4. Amam somestam pasot, amchem vankddem jivit pois korun, hea Prachit kallant 
Devaxim portun ieun ek kurpechem jivit jieunk vavrunk magumyam. R/- 

5. Khasgi gorzo… 

CEL: Somia Jezu, Samarienche baile porim ami Tujem Utor aikun, tujea mogan ami 
vaddot vochunk amkam kurpa di. Hem ami magtanv Tuje Lagim, Tum zo jietai ani rajvott 
choloitai sassnachea sassnak. Amen. 


